A LINGUA

O IES Rafael Dieste esta situado no que
a administracién corufiesa cofiece como
Cidade Escolar e que entra na catego-
, v ria denominada barrio mixto. O material
Aq u I 'ta m e n humano que o nutre procede maiorita-
riamente de enclaves limitrofes como
A Agra do Orzén, Os Marifieiros, Peru-
Se fa | a : u n h a leiro, Labafou, Fontdn ou Riazor —entre
outros—, asi como do nucleo do Portifio,
que se achega via transporte escolar.

eX p e r i e n Ci a d e Designado pola Delegaciéon Provincial

. . o s como centro «de escolarizacion prefe-
d I n a m I Za CI O n rente de alumnado con trastornos moté-
ricos», completa a carta de presentacion

oo s do instituto que parte do alumnado que

I i n g U Ist i Ca e n o integra procede de até 25 estados so-

beranos diferentes.

contexto urbano 100 ALUNMINGS £ ALUMIAS

25 NACIONALIDADES

Guarani, wolof, francés, ruso ou arabe son
algunhas das linguas que poden ser ouvi-
das nos corredores do centro. Esta rique-
za obriga o profesorado a unha serie de
estratexias pedagodxicas para fomentar a
integracion das diversas culturas que con-
formamos o equipo humano desta casa.

Un reto mais, ao tempo, unha outra opor-
tunidade para a docencia de lingua ga-
lega pois, nunha nacién como a nosa,
cimentada sobre a experiencia da emigra-
cién, non debese resultar especialmente
complicado estabelecer lazos con outras
comunidades que replican o periplo de se
integrar noutras realidades, e a nosa lin-
gua garda a chave de entrada nun univer-
so rico e fascinante para quen se quixer
achegar, descubrir e até alimentar del.

Do outro lado, o centro recolle alumnado
Alberto Pombo urbano que ten -moi maioritariamente—
como primeira lingua o casteldn e cuxos
principais espazos de prestixio ou mode-
IES Rafael Dieste (A Corufia) los de ocio son construidos tamén —e de
pombode|oureda@gmai|,com novo mMoi maioritariamente— en espaﬁol.

Profesor de literatura galega

Os preconceptos arredor da lingua entre
o alumnado existen porque existen tamén
na propia sociedade e son espello desta;
porén, moitas das familias proceden de
entidades poboacionais galego-falantes.

Cada ano é preciso un traballo de des-
EDUCACISN contaminacién dos imagotipos xerados
a respecto do cédigo lingliistico, sen ser
especialmente significativo -nin moito

Menos— NO NOSO Caso, € COMO
probabelmente deberd ser
feito tendo en conta as con-
diciéns de minoracién que pa-
dece o galego hoxe.

DESENANDO O PLANO
DE ACCION

Nun marco como o gue vimos
de retratar, revelouse preciso
desefiar unha experiencia de
dinamizacion total. Non ape-
nas entre o alumnado, mais
entre as familias e a propia
contorna.

A responsabilidade de levar
adiante esta empresa recaeu
sobre un alumnado de 4° da
ESO (case cen mozos e mozas
de entre 15 e 18 anos) estimu-
lado polo temario da materia
de literatura galega e, debi-
do a dela, o descubrimento
dunha Corufia galeguista de
comezos do século XX. Fas-
cinio e tamén consternacion
debido ao freo abrupto que
provocou a ditadura fascis-
ta sobre aqueles principios
ideoléxicos emancipadores e
democréticos fundamentados
na necesaria reivindicacién
dunha naturalidade lingUisti-
ca plena para o conxunto do
pobo galego.

Unha andlise rapida dos da-
tos que ofrece o mapa socio-
lingliistico evidenciou que o
galego segue sendo a pri-
meira lingua para unha enor-
me cantidade de galegos e
galegas que, no entanto, se
desenvolve nun  escenario
de minoracién e, por esta ra-
zén, o primeiro foi determi-
nar os espazos sobre os que
poder actuarmos. A seleccién
do alumnado foi clara: os ne-
gocios da contorna debido a
que, neles, se establece co-
municacién diaria cos vecifios
e vecifias que poboan os dife-
rentes barrios da cidade.

Alumnado de 4° da ESO do |ES Rafael Dieste, curso do 22/23

METODOLOXIA: A LINGUA
PARA QUEN A FALA

A ilusién non cofece utopias,
sendn estratexias. E o obxec-
tivo era rotundo: rachar cos
estereotipos que din que na
cidade non se fala galego e,
ainda, animar a manter a lin-
gua a quen a usa, e a empre-
gala a quen non o fai.

Para a consecucion desta meta
—sen dubida ambiciosa— come-
zamos coa planificacién dun-
ha campafia de dinamizacién
porta por porta na que cada
alumno tivese que realizar este
labor e demostrar o seu com-
promiso nun minimo de tres
espazos. Non era suficiente
con tentalo, habia que conse-
guilo atinxindo ese chanzo es-
tabelecido de xeito individual.

Elaboramos unha nota infor-
mativa para deixar nos comer-
cios e escollemos un slogan
que servia como distintivo in-
dicador dun espazo amabel
para o uso da lingua: «Aqui
tamén se fala».

A accién tomaba corpo, mais
antes de sairmos & rda, suma-
mos tamén a forza do Equi-

po de Dinamizacién da Lingua
Galega no centro, dirixido
polo profesor de filosofia Ar-
cadio Gonzalez Novoa, que se
encargou da creacién dunha
plataforma dixital para subir as
imaxes asi como dos orzamen-
tos para imprimir o primeiro
lote de trescentas brochuras.

Cuns ensaios previos en cada
aula, a tarefa delimitouse cun
prazo determinado: chegar
aos 300 espazos nun tempo
maximo dun mes.

Canto ao desenvolvemento da
propia angueira de dinamiza-
cion, poderia ser realizada de
xeito individual ou en peque-
nos grupos, mais cada alum-
na ou alumno asumindo o seu
compromiso de garantir os mi-
nimos estabelecidos para coa
campafa. A recompensa ofi-
cial: 1 punto na materia de lin-
gua galega correspondente ao
apartado que a programacion
recolleu como «participacion
do alumnado». A recompen-
sa real: unha escusa da moci-
dade para se xuntar nas tardes
e poder mostrar autonomia e
capacidade de integracion e
traballo no mundo adulto.

Exemplo dos negocios participantes do proxecto #Aquitaménsefalagalego

Queda ainda por referir a
alta porcentaxe de alumnado
exento que se sumou & cam-
pafia. Para eles non habia es-
timulo ningin en forma de
punto. Que aconteceu entén
para poder contarmos na ex-
periencia con até un 30% de
alumnado non galego e non
avaliable na nosa materia?

Como referimos no inicio, o
alumnado chegado doutros
paises ou realidades supodn
unha oportunidade. Chegan
coa vontade de se integrar e
sen os preconceptos sociais
aos que o alumnado galego
xa foi sometido. A lingua ga-
lega aparece como oportuni-
dade, tamén laboral -mesmo
como requisito para a admi-
nistracion—, e como porta non
sb ao universo cultural galego,
mais luséfono.

Aprender un idioma é sempre
un estimulo e unha camifiada
venturosa. Por iso, este alumna-
do foi un dos piares mais desta-
cados sobre os que cimentamos
a construcién da campafia, por-

que eles e elas son tamén —e
dicimolo convencidos- o futuro
da lingua galega.

UNHA CAMPANA FELIZ

O obxectivo marcado supe-
rouse en dlas semanas. E en
apenas catro ultrapasaron-
se as expectativas iniciais ao
atinxirse os 500 locais adhe-
ridos. O éxito da accién fun-
damentouse en varios polos:
o traballo dun alumnado que
exerceu a militancia en prol
da defensa da lingua e en ho-
ras extraescolares visitando
loxa por loxa, dunha banda, e
a positiva recepcién dos res-
ponsabeis dos negocios e da
vecifianza, pola outra.

Ainda, e antes de enviar cal-
quera nota aos medios, a cam-
pafa espertou o interese da
prensa que via como os car-
taces azuis co cancelo #aqui-
taménsefala fan enchendo
como un berro estampado os
escaparates das ruas da cida-
de da Coruna.

A primeira chamada chegou
da man da xornalista Laura
Mateo, do xornal dixital Quin-
cemil (El espafiol), mais a esta
seguirfan entrevistas ou repor-
taxes da Radio Galega, Xornal
da Corufia, La Voz de Galicia,
Portal Galego da Lingua, La
Opinién A Corufa, Consello
da Cultura Galega, platafor-
mas de difusién das areas de
dinamizaciéon do concello da
Corufa, Proxecto Neo, Radio
Burela, Radio Picarifia, Cuac
Fm etc. Xa que logo, o alum-
nado participou deste xeito da
experiencia da conversa cos
medios de comunicacién escri-
tos, da radio e mesmo perante
as cdmaras da canle cultural La
Voz de la Escuela.

O centro —quer o equipo di-
rectivo, quer o PAS, quer o
profesorado que o conforma-—
mostrou todas as facilidades e
recofiecemento para o labor
do estudantado divulgéndoo
nas stas canles oficiais, para-
benizando o alumnado e exhi-
bindo nos distintos espazos da

administracion cartaces e notas
de prensa sobre a campafia.

A mais desexabel das envexas
quixo ainda que, entre iguais,
outros alumnos e alumnas do
Rafael Dieste quixesen con-
tribuir para a dinamizacién da
lingua creando unha campafia
nova: «A banda sonora do cur-
so 22/23», que pode rastrexar-
se facilmente na Rede e que se
construiu con base na difusién
da musica galega. Mais ese é,
certamente, outro cantar para
outra hora.

E AGORA? PERSPECTIVAS
ABERTAS A PARTIR DA
EXPERIENCIA REALIZADA

A accién dinamizadora que re-
ferimos contou co satdo de
diferentes personalidades da
cultura galega e dunha comu-
nidade educativa que se ofre-
ceu a colaborar. Todo isto abre
un abano novo con posibilida-
des para o proxecto no que es-
tamos actualmente a traballar,
tanto desde o Departamento
de Lingua Galega como des-
de o Equipo de Dinamizacién,
sob o intuito de estendelo a
outros centros e co desexo
de que poida ser imitado ou
adaptado ald onde puidese
ser considerado Util para a di-
namizacién do idioma.

Na nosa pesa final resta unha
experiencia que non mostrou
grandes arestas. Poderiamos
falar dunha negativa por parte
dos comercios, mais non acon-
teceu, pois non rexistramos
impedimentos para exhibir os
cartaces en ningun dos locais,
excepto cando as razéns foron
que non estaba a persoa en-
cargada. E poderiamos tamén
referir baixa participacién por
parte do alumnado, mais tam-
pouco aconteceu.

Precisamente por iso, bares,
restaurantes, librarias, gabi-
netes de psicoloxia, froitarias,

talleres mecanicos, saléns de
peiteado, tendas de alimen-
tacion, bazares, modas, lavan-
darfas, pasantias, farmacias,
casas de aluguer de vehiculos,
asesorias legais e un enorme
etcétera até completar os cin-
cocentos espazos da cidade
da Corufa, locen hoxe un car-
taz que manifesta e determina
que ali tamén se fala galego.

MAIS GALEGO,
MAIS GALEGOS

A motivacién que nos leva a
todos e todas os que militamos
na defensa da lingua é garan-
tir a felicidade das persoas que
reivindicamos poder desenvol-
ver o noso dia a dia coa forza
rotunda da normalidade.

Virados para o que preocupa
—o futuro— semella que o cur-
so 22/23 puido ser neste senti-
do determinante para algins
rapaces e rapazas pois, N0 ano
en que o centro participou da
experiencia «21 dias co gale-
go» que desefiou a profesora
Pilar Ponte e que trouxo ao Ra-
fael Dieste o profesor Arcadio
Gonzélez Novoa, esta accién
extramuros terminou de arre-
dondar a determinacién dal-
guns alumnos e alumnas que
cambiaron a percepcién a res-
pecto da lingua ou sumaron
espazos de uso para ela, tal e
como asi o contaron nalgunhas
das manifestaciéns & prensa
cando tiveron oportunidade.

Queda moito por facer. Moita
campafia por idear. Moita po-
litica linglistica por mudar. Se
a nosa experiencia pode re-
sultar atil a alguén, fique aqui
—nesta exposicion escrita—
aberta a nosa porta a toda co-
laboracion. =

